
NIAM TXIV PAWG NEEG MUAB TSWV YIM (PAC) 

Hnub Thursday, Lub 5 Hlis tim 29, 2025 
5:30 - 7:30 PM 

 
FUSD Cov Neeg Ua Haujlwm: 
Chankeo Vang, Maiyer Vang 

Cov Thawj Coj: 
Chris Dowdy (Thawj Coj), Christopher De La Cerda (Lwm Thawj), Hugo Morales (Tus Sau Ntawv) 

Zoo Siab Tos Txais  

Maivntawm Vaj tau hais lus txais tos txhua tus tuaj koom, qhia rau niam txiv paub txog yuav siv 

cov pajtaub tshiab nyob ntawm txhua lub rooj li cas, thiab tau qhia cov neeg ua haujlwm tshiab 

uas yuav pab cov uas koom hauv huabcua, thiab kuj tau qhia txog kev ua raws PAC cov cai, kev 

tuaj koom, thiab lub hom phiaj ntawm pab pawg. 

Hu Los Sib Tham 
Thawj Coj, Chris Dowdy hu lub rooj sib tham pib rau thaum 5:44 PM 

Hu Npe 
Tsis muaj kev hu npe raws li txhua tus tau kos npe thaum lawv tuaj txog. Tus Thawj Coj, Chris Dowdy, 

tau qhuas txhua tus uas tuaj koom: niam txiv, tub ntxhais kawm ntawv, cov thawj coj, FUSD cov neeg ua 

haujlwm, thiab lwm tus. Vim muaj ntau yam yuav tham txog nyob hauv daim ntawv teev kev sib tham, 

thiaj txiav txim siab sai los pom zoo rau daim ntawv teev kev sib tham thiab cov ntawv sau tseg ntawm 

PAC lub rooj sib tham uas dhau los. Cov niam txiv kuj raug txhawb kom sau lawv cov kev txhawj xeeb, 

lus nug, lus qhia, lossis tswv yim rau hauv cov ntawv uas muab tso rau saum rooj. PAC cov thawj coj kuj 

tau qhia lawv tus kheej ua ntej yuav tham txog cov ntsiab lus hauv daim ntawv teev kev sib tham.  
 
Tso Cai Rau Kev Sib Tham 
Cov txheej txheem tau raug muab coj los saib dua thiab muab tso rau hauv tsab ntawv tsa suab pom zoo. 

Tus tso cai rau kev sib tham, nrog kev kho: Eileen Girón, tus thib ob tso cai los ntawm Ingram 

Tate (Edison) 

Tso cai rau kev sib tham; txiav txim siab ua ke los muab tso cai kom dhau. 

Tso Cai Rau Kev Sib Tham Yav Tag Los (Lub 2 Hlis tim 20, 2025, Cov Lus Sib Tham) 
Muab sijhawm rau txhua tus saib cov ntawv sau tseg sai sai. Eileen Girón tau thov kom nws lub npe muab 

kho sau kom raug. 

Tus tso cai rau kev sib tham thaum Lub 2 Hlis tim 20, 2025, nrog kev kho: Eileen Girón, tus thib 

ob tso cai los ntawm Melissa Ilance.  

Tso cai rau kev sib tham; txiav txim siab ua ke los muab tso cai kom dhau. 

Cov Thawj Coj Pom Zoo Txais Yuav Cov Homphiaj thiab Kev Cai Tiv Thaiv rau yav pem suab 

ntawm Fresno Haus Paus Tsev Kawm Ntawv 

Misty Her, Thawj Coj Saib Xyuas Tsev Kawm Ntawv, Fresno Haus Paus Tsev Kawm Ntawv 
Thawj Coj Saib Xyuas Tsev Kawm Ntawv Misty Hawj tau tuav lub rooj sib tham thiab piav qhia txog 

nws txoj hauj lwm thiab qhia txog nws keeb kwm. Tom qab ntawd, nws tau nthuav qhia txog cov ntsiab 

lus tseem ceeb hauv qab no txog cov hom phiaj thiab cov kev cai tiv thaiv: cov kev cai tiv thaiv suav nrog 

kev nyeem ntawv thaum yau, kev kho kev nyeem ntawv, npaj rau kawm ntawv qib siab thiab kev ua 

haujlwm, thiab kev loj hlob ntawm lub neej thiab paub cov txuj ci hauv lub neej; cov kev cai tiv thaiv kuj 

suav nrog kev koom nrog zej zog, muaj kev sib npaug zoo tib yam, cov neeg ua hauj lwm kom zoo, thiab 

kom muaj kev noj qab haus huv thiab noj qab nyob zoo. Txhua yam ntaub ntawv muaj nyob rau hauv 

huabcua. 

Niam Txiv/Cov Tuaj Koom Q&A/Lus Teb Qhia Rov Qab 

• Thawj Coj Genoveva Islas tuaj koom: Tau thov kom cov niam txiv muab lawv cov tswv yim qhia 

tawm thiab tau rov nthuav tawm lub tswv yim tias cov niam txiv thiab cov neeg saib xyuas tseem 

ceeb heev rau cov kev cog lus uas Tus Thawj Saib Xyuas Tsev Kawm Ntawv tau piav qhia nyob 

rau hauv cov hom phiaj thiab cov kev cai tiv thaiv. 

• Hugo Morales (Tus Sau Ntawv): Tau piav tawm kev zoo siab thiab tau nug txog cov teeb meem 

ntawm pob nyiaj hauv Fresno Unified thiab qhov twg yuav raug muab txiav tawm? 

• Tus Thawj Saib Xyuas Tsev Kawm Ntawv Misty: Hais kom tso siab tias FUSD tab tom 

ntsib teeb meem txog nyiaj txiag vim tus naj npawb uas tub ntxhais tuaj kawm ntawv tau 

poob qis, thiab hais kom cov niam txiv thiab cov neeg saib xyuas txhawb kom lawv cov 

tub ntxhais tuaj mus kawm ntawv. 

Muab kwv yees tias txhua xyoo muaj xws li 1000 tus tub ntxhais kawm ntawv tau poob 

qis, uas txhais tau tias yuav poob nyiaj txog li 15 lab ib xyoos los ntawm lub xeev, vim 

tias cov nyiaj pab los ntawm lub xeev yog raws li tus naj npawb cov tub ntxhais tuaj mus 

kawm ntawv txhua hnub. Qhov no yuam kom muaj kev nug thiab txiav txim siab nyuaj, 

xws li yuav tsum txiav tej qhov kev pab cuam uas tsis muaj nyiaj txaus. 

• Chris De La Cerda (Lwm Thawj): Hais txog ib qho kev sib tham uas nws tau muaj nrog cov tub 

ntxhais kawm yav dhau los ntawm FUSD uas tam sim no mus kawm ntawv qib siab, nws pom 

tias muaj kev poob qis ntawm cov tub ntxhais uas mus kawm ntawv qib siab, nws xav paub tias 

muaj dab tsi yuav pab ua rau cov tub ntxhais kawm uas mus kawm ntawv qib siab nyob rau sab 

nraum Fresno. 

• Tus Thawj Saib Xyuas Tsev Kawm Ntawv Misty: Hais tias muaj kev xav tau los tsim cov 

lus pom zoo kom muaj zog dua rau kev taug qab cov ntaub ntawv ntawm cov tub ntxhais 

kawm uas mus kawm ntawv ntxiv tom qab Fresno City College thiab Fresno State, xws li 

mus rau UC cov kev kawm, Ivy League, thiab lwm yam. 

• Chris Dowdy (Thawj Coj): Coj los saib cov ntaub ntawv tsis muaj feem cuam tshuam uas qhia 

cov lej qis thiab cov qhab nia poob rau 10 xyoo dhau los, xav paub seb puas muaj dab tsi los sau 

txog vim li cas cov qhab nia xeem tau zoo dua xyoo dhau los thiab tam sim no. 

• Tus Thawj Saib Xyuas Tsev Kawm Ntawv Misty: Hais tias ua ntej muaj tus kab mob loj, 

peb tau ze li ntawm 50% cim tseg; qee lub tsev kawm ntawv (khaws cia) zoo li muaj cov 

qhab nia zoo; yog li muaj kev pib tam sim no los saib cov qhab nia zoo "khaws cia" rau 

cov tsev kawm ntawv kom rov ua dua rau lwm lub tsev kawm ntawv nrog rau kev saib 

rov qab rau xyoo dhau los ua ntej tsis lees paub kom nkag siab cov qhab nia qis kom nws 

zoo dua. 

 

Student Attendance and the Impact on the District’s Budget Cov Tub Ntxhais Tuaj Mus Kawm 

Ntawv thiab Kev Cuam Tshuam Lub Nroog Cov Nyiaj  

Patrick Jensen, Tus Thawj Tswj Nyiaj Txiag, Kev Tswj Xyuas Kev Lag Luam 

Patrick Jensen tawm los hais lus thiab pib los qhia txog nws cov ntaub ntawv tiv tauj. Tau tham txog cov 

ntsiab lus tseem ceeb hauv nws qhov kev nthuav qhia: tus qauv rau kev tswj lub xeev kev siv nyiaj 

(LCFF), vim li caj kev tuaj mus kawm ntawv tseem ceeb rau pob nyiaj siv, piv txwv li, kev tso npe nrog 

rau kev tuaj kawm ntawv txhua hnub (ADA), ADA muaj kev cuam tshuam rau nyiaj txiag, lub lim tiam 

rau lub caij nplooj zeeg los ntawm kev hloov nyob rau ib lub lim tiam ntawm ADA, lub lim tiam rau lub 

caij nplooj hlav los ntawm ntawm ADA tau hloov nyob rau ib lub lim tiam,  

fall semester week by week change in ADA, spring semester week by week change in ADA, spring 

semester ADA by day of week, qhov tseem ceeb rau kev tuaj kawm ntawv tau poob qis, yuav ua li cas 

cov tsev neeg tuaj yeem pab txhawb kev tuaj kawm ntawv txhua hnub, thiab lwm cov hwv tsam kev 

koom tes. 

Niam Txiv/Cov Tuaj Koom Q&A/Lus Teb Qhia Rov Qab 

• Niam Txiv: Tau hais tias nws pom kev tsis ncaj ncees rau nws tus ntxhais tau raug cim 3 hnub uas 

tsis tuaj kawm tag nrho rau tej yam me thiab tuaj lig me ntsis xwb vim muaj xws li: mus ntsib 

kws kho hniav, tuaj lig li ntawm ob peb feeb, tuaj lig vim kev ua xua, thiab lwm yam. 

• Patrick Jensen: Yeej tu siab, qhov ntawd yog lub xeev txoj cai thiab tsis tuaj yeem yuav hloov 

pauv tau. 

• Chris Dowdy (Thawj Coj): Mentioned hearing of potential cuts that will occur due to absences 

related to immigration fears; inquired if there will be knowledge soon of what will be cut. Hais 

txog kev txiav txim siab uas yuav tshwm sim vim qhov kev tsis tuaj kawm ntawv cuam tshuam 

nrog kev ntshai nkag tebchaws; nug seb puas muaj kev paub sai sai ntawm qhov yuav txiav.  

• Patrick Jensen: Tham txog lub rooj sab laj ntawm Pawg Thawj Coj rau FUSD uas tab tom 

tuaj thaum lub 6 Hli txog kev txo nyiaj li ntawm 20-25 lab nyob rau xyoo tom ntej; tau 

hais tias tej zaum kev thauj mus los rau cov tub ntxhais uas muaj kev kawm tshwj xeeb 

yuav tsum tau kev pab, tab sis feem ntau yuav muaj kev txiav tawm qee cov neeg ua 

haujlwm hauv chaw haujlwm loj thiab cov thawj coj, tsis yog cov neeg ua haujlwm nrog 

kev coj cwj pwm thiab lwm yam. Txawm li cas los xij, raws li tej xwm txheej tshwm sim 

ntxiv, ces tsis muaj leej twg paub tseeb lossis lav tau 

• Eileen Girón (Greenberg Tsev Kawm Ntawv): Nug txog tias dab tsi yuav ua kom paub tseeb tias 

muaj cov kev pab rau kev kawm tshwj xeeb. 

• Patrick Jensen: Tau lees paub tias muaj kev txhawb rau kev kawm tshwj xeeb pob nyiaj 

los ntawm tsoomfwv cov kev pab, thiab tsis muaj cov lus hais tias nws yuav raug txiav, 

nrog rau cov nyiaj ib txwm pab, thiab pawg thawj coj tau pom zoo rau kev txhawb nqa 

cov nyiaj siv rau lwm yam. 

• Chris De La Cerda (Lwm Thawj): Kev tso npe kawm ntawv tau poob qis; cov tsis muaj tsev nyob 

tau nce siab, tsis muaj vaj tse, thiab lwm yam, nug seb lub hauv paus tsev kawm ntawv puas saib 

txog qhov no, yuav ua li cas, thiab yuav koom tes los pab daws cov teeb meem no.  

• Patrick: Paub tias kev tsis muaj tsev nyob tau nce siab, thiab hais tias nws nyuaj rau kev 

taug qab, tab sis ua haujlwm nrog cov koom haum hauv zos, nrog rau tus tswv tswj-cov 

nyiaj muab kev pab rau txhua yam uas xav tau kev pab. 

• Maricela (Fresno High): Muaj kev txhawj xeeb txog kev tso npe kawm ntawv tau poob qis raug 

kwv yees li 'cov ntaub ntawv ntawm hnub Monday', pw tsaug zog lig vim kev ua si, thiab lwm 

yam, los ntawm FUSD. Hais tias qhov kev poob qis rau kev tso npe kawm muaj ntau dua rau cov 

teeb meem sab hauv, cov kws qhia ntawv tsis muaj peev xwm, cov tub ntxhais kev ua lawv cov 

ntawv nram tsev ntau dhau, raug cov xibfwb qhia muab coj los muab saib kom zoo, thiab ntshai 

kev nkag tebchaws. 

• Maria Gutierrez – Hais ua lus Mev (Anthony Tsev Kawm Ntawv): Txhawj xeeb txog kev txais 

tos, kev coj, thiab tus cwj pwm tsis zoo rau cov niam txiv thiab cov tub ntxhais kawm los ntawm 

cov neeg ua haujlwm hauv tsev kawm ntawv mus txog rau lub xyoo nrab yuav kawg. Qhov xwm 

txheej ntawm kev saib tsis taus thiab yuav luag ua tus cwj pwm phem yam tsis muaj laj thawj rau 

cov niam txiv thiab cov tub ntxhais kawm. 

• Patrick Jensen: Thov txim tias nws muaj qhov kev paub no thiab qhia nws qhov kev 

txhawj xeeb rau tus niam txiv. 

• Silvia Hinojosa (Birney) Niam Txiv (McLane Tsev Kawm Ntawv Qib Siab & Baird Tsev Kawm 

Ntawv Qib Nrab): Qhia tias nws cov tub ntxhais kawm ib txwm nyob hauv tsev kawm ntawv 

thiab teem sijhawm rau nws cov menyuam tus kws kho mob tom qab kawm ntawv thiab thaum 

lub sijhawm so. Nug txog cov kev kawm rau hnub Saturday thiab lwm yam kev pab los rau kev 

tso npe kawm, mus muab zaub mov, thiab tsis muaj tsev nyob.  

• Patrick Jensen: Pom zoo tias hauv paus tsev kawm ntawv tab tom ua haujlwm nrog ntau 

yam kev pab rau cov tub ntxhais kawm thiab cov tsev neeg uas xav tau kev pab. Kev 

kawm rau Hnub Saturday tau raug ncua rau tam sim no vim kev tuaj kawm ntawv tsis 

zoo sib xws thiab lub xeev tau hloov cov cai rau ADA rov qab los. Nrhiav kev kho dua 

tshiab thiab coj kev kawm rau Hnub Saturday rov qab los kom sai. 

Kev Tswj Xyuas Hauv Zos thiab Npaj Ua Hauj Lwm (LCAP) Tshaj Tawm Tshiab 

Lub Rooj Sib Tham Pub Pej Xeem Hais Lus 2024 

Dr. Ashlee Chiarito, Executive Officer, Rau Lub Xeev thiab Tsoom Fwv Cov Kev Pab 

Dr. Chiarito los teb thiab qhia txog cov ntsiab lus hauv qab no: LCAP cov txheej txheem/sij hawm, kev 

koom tes nrog cov pawg neeg pab kev kawm, kev pab nyiaj rau hauv paus tsev kawm ntawv, qhov tshiab 

hauv LCAP, tau npaj pob nyiaj rau 2025/26, LCAP cov kev npaj siv pob nyiaj, muab kev sib npaug, nkag 

mus rau cov kev nthuav qhia txog kev siv nyiaj hauv cov chaw ua hauj lwm, cov ntaub ntawv qhia txog 

LCAP thiab cov ntaub ntawv thiab cov kev pab, thiab cov kauj ruam tom ntej 

Niam Txiv/Cov Tuaj Koom Q&A/Lus Teb Qhia Rov Qab 

• Marisabel (Leavenworth) Niam Txiv: Xav paub txog lub rooj sib tham rau pej xeem. 

• Dr. Chiarito: Teb tias lub sijhawm ntawm lub rooj sib tham ntawm FUSD pawg thawj coj 

yav tom ntej no yog nyob rau ntawm: 2309 Tulare St, Fresno, 93721, xab ob thaum 6:30 

teev yav tsaus ntuj. 

• Hugo Morales (Tus Sau Ntawv): Teb txog ntawm kev ntshai nkag tebchaws thiab tau hais tias 

txaus siab rau lub xeev muab nyiaj ntau rau cov tsev kawm ntawv txom nyem. Ua ntej tus kab 

mob kis thoob qhov txhia chaw, FUSD tau ua kom muaj kev vam meej rau cov tub ntxhais kawm 

lus Askiv. Nug seb lub hauv paus tsev kawm ntawv nyob qhov twg tam sim no, thiab nrog cov 

tub ntxhais kawm lus Askiv tau ntev lawm? 

• Dr. Chiarito: Nws tau hais tias nws tsis muaj tus lej tseeb, Cov Neeg Kawm Lus Askiv, 

muaj kev txhim kho. Cov Neeg Kawm Lus Askiv Tau Ntev yuav yog ib qho nyuaj. 

• Rosie Puentes (Yokomi Tsev Kawm Ntawv): Hais tias tsab cai tswj kev tsis tuaj mus kawm 

ntawv tsis zoo li, thiab cov tsev kawm ntawv tsis lav lub luag haujlwm nrog kev tsis tuaj kawm 

ntawv. Nws tus menyuam muaj ib qho kev npaj rau nws tus menyuam qhov mob uas thiaj li tsis 

tuaj kawm ntawv, txawm hais tias nws yuav tsum tau mus koom cov rooj sib tham txog kev lav 

kom lawv cov menyuam kawm ntawv. Nws tus kheej, nrog rau lwm cov niam txiv (cov niam txiv 

ncaws pob), feem ntau cov neeg ua haujlwm thiab cov kws qhia ntawv tsis muab tso tias lawv 

qhaj tsis tuaj kawm ntawv, tseem qhia cov niam txiv kom coj lawv cov menyuam mus kawm 

ntawv. 

• Dr. Chiarito: Thov txim rau nws tau muaj qhov kev paub no thiab rov hais dua siv "Cia 

peb tham" thiab tham nrog pawg neeg saib xyuas txog kev tuaj kawm ntawv tam sim no. 

• Chris Dowdy (Thawj Coj): Nug seb Rosie yuav mus rau qhov twg ntxiv 

• Dr. Chiarito: Hais tias nws mus tau rau qhov chaw pab txog kev tsis txaus siab.  

• Maricela (Fresno High): Tham txog nws cov kev paub dhau los ntawm qhov chaw pab rau kev 

tsis txaus siab, siv lawv tau, tab sis tseem tsis tau hnov txog nws cov lus uas tau hais tseg tias nws 

tsis txaus siab.  

• Dr. Chiarito: Nug seb Marisela sib txuas lus li cas nrog qhov chaw pab rau kev tsis txaus 

siab, hu xov tooj, VM, email, lossis lwm yam 

• Maricela (Fresno High): Nws tau piav hais qhov tseeb txog nws qhov teeb meem uas tseem ceeb 

thiab muab tso tseg, tias nws muaj peev xwm los ua ib lub luag haujlwm, muaj ib tug tau hais tias 

tsis muaj leej twg khoom los pab nws qhov kev txhawj xeeb, thiab nws tsis hnov leej twg hu tuaj 

tom qab nws twb tau hu thawj zaug. 

Tsis tas li ntawd, nws muaj kev poob siab raws li ib tug niam txiv tias cov thawj coj saib xyuas 

tsev kawm ntawv zoo li tsis xav txog cov niam txiv cov lus teb rov qab lossis kev txhawj xeeb 

ntawm cov rooj sib ntawm pawg thawj coj. Pej xeem cov lus hais raug txav mus rau qhov kawg 

ntawm lub rooj sib tham uas ua rau nws nyuaj vim txhawj xeeb tias sijhawm tsis txaus. 

• Maiyer: Los piav tias yuav muab cov ntaub ntawv sau tseg cia thiab nws tus kheej mam li 

txuas nrog qhov chaw pab rau kev tsis txaus siab, muab kev pab tib yam rau lwm tus 

neeg uas tau hu mus rau qhov chaw pab rau kev tsis txaus siab tab sis tsis tau txais kev hu 

lossis teb rov qab rau lawv cov lus tsis txaus siab. 

Cia Zej Tsoom Los Hais Lus Tau 

• Rosie Puentes (Yokomi Tsev Kawm Ntawv): Xav nkag siab txog cov kev tiv thaiv kom zoo dua. 

Xav tias muaj ntau yam tsis nkag siab thiab xav paub meej yuav taug cov kauj ruam li cas los 

txhim kho. Cov niam txiv tsis txaus siab rau pawg thawj coj saib xyuas tsev kawm ntawv thiab 

qhia tias zoo li txhua tus Thawj Coj Loj Saib Xyuas Tsev Kawm Ntawv uas los tuav lub luag 

haujlwm tsuas yog xaus rau kev liam, tab sis tsis muaj dab tsi daws tau. 

• Thawj Coj Saib Xyuas Tsev Kawm Ntawv Misty: Piav tias hmo no lub rooj sib tham yog 

ib qho kev nthuav dav rau tag nhro thiab xav los tham tom qab thiab piav qhia meej txog 

txhua yam hais txog niam txiv cov kev txhawj xeeb. Kuj xav piav qhia yuav ua li cas 

thiab thaum twg cov kev txhawj xeeb mam li raug hais kom tiav. 

• Niam Txiv: Veronica Rosie yog tus thib ob qhia txog kev paub dhau los ntawm nws qhov kev 

tawm tsam nrog nws tus tub ntxhais kawm qhov kev paub txaus ntshai heev nrog cov kws qhia 

ntawv. Nws tus menyuam lub pob ntseg raug rub hauv qib 2, tau tawm tsam txij li thaum tsiv 

ntawm tsev kawm ntawv mus rau tsev kawm ntawv, thiab thaum kawg tau kawm ntawv nyob rau 

hauv tsev. Raws li nws xav txog kev tso nws tus menyuam rov qab mus kawm nyob rau lub hauv 

paus tsev kawm ntawv, nws ntshai tias yuav tsis yog ib qho kev txiav txim siab zoo, tab sis xav 

tso siab rau lub hauv paus tsev kawm ntawv. Nws tseem tab tom nrhiav lus teb thiab tawm suab 

rau nws tus tub. 

• Hugo Morales (Tus Sau Ntawv): Ua tsaug rau tus Thawj Coj Saib Xyuas Tsev Kawm Ntawv uas 

tau tuaj koom PAC lub rooj sib tham thiab rau nws kev txaus siab los ua lub luag haujlwm nrog 

rau lub hauv paus tsev kawm ntawv. 

• Marisabel Corona (Leavenworth Tsev Kawm Ntawv): Thaum twg txhua yam mam tshwm sim 

rau cov hom phiaj, kev tiv thaiv, kev siv nyiaj txiag, thiab lwm yam, xav pom qhov tshwj xeeb ib 

qho zuj zus, thiab xav xa cov tswv yim tuaj. 

• Thawj Coj Saib Xyuas Tsev Kawm Ntawv Misty: Txhawb kom xa cov tswv yim thiab 

xav kom muaj kev sib koom tes zoo dua. Piav txog cov txheej txheem uas muaj peev 

txheej-nplua nuj tab sis kev sib koom tes-tsis zoo. Yuav muaj ib txoj kev los ntawm pawg 

thawj coj mus rau cov tsev kawm ntawv rau cov kws qhia ntawv rau cov niam txiv, thiab 

thaum pib tshwm sim, kev tawm tswv yim txhawb nqa thiab tuaj yeem koom nrog Misty 

thiab/lossis Maiyer ncaj qha 

• Marisabel Corona (Leavenworth Tsev Kawm Ntawv): Qhia kev txhawj xeeb txog cov tsev kawm 

ntawv tsis sib koom tes nrog kev txhawb nqa niam txiv. Nws sim los muab kev txhawb nws tus 

menyuam lub tsev kawm ntawv, tab sis ceeb toom tias lub tsev kawm ntawv zoo li tsis xav tau 

kev txhawb nqa niam txiv lossis kev koom tes. 

• Nora Rios (Manchester GATE Tsev Kawm Ntawv): Nkag siab tias kev ua haujlwm yog qhov loj 

heev rau tus thawj saib xyuas thiab cov khawv koob ntawd tsis tuaj yeem ua tau, tab sis kuj paub 

tias lub luag haujlwm ntawm niam txiv yog qhov tseem ceeb tshaj plaws, hauv nws txoj kev paub 

ntau, yog tias tsis yog tag nrho, ntawm cov rooj sib tham nws tau mus koom ntau yam, ntau lub, 

cov niam txiv uas muaj teeb meem thiab tau sim ua rau kom lawv mloog. Nws cov lus pom zoo 

ntawm txhua lub rooj sib tham, suav nrog qhov no, yog kom caw cov thawj xibfwb hauv lub rooj 

sib tham no los mloog cov niam txiv. Manchester tus thawj xibfwb tau ua li ntawd, nws tau mus 

koom cov rooj sib tham, xav tias nws tus kheej tuaj koom kiag pab rau kev los siv cov kev npaj. 

Xav tias cov thawj xibfwb yuav tsum tuaj nrog tus thawj saib xyuas los mloog thiab koom nrog 

cov txheej txheem thiab kev sib tham.  

• Superintendent Misty: Txais yuav cov lus teb thiab yuav muab coj mus rov qab thiab hais 

lus nrog cov thawj xibfwb, raws li nws nyob rau pem hauv ntej ntawm lawv txhua lub 

sijhawm. 

• Eileen Girón (Greenberg Tsev Kawm Ntawv): Nug seb cov tsev kawm ntawv uas raug xaiv puas 

yuav raug xaiv mus ntxiv. 

• Superintendent Misty: Xyoo no muaj $30 lab hauv kev txiav cov nyiaj. Saib ntawm cov tsev 

kawm ntawv xaiv, zoo li muaj qhov tsis sib xws nrog cov ntaub ntawv tsis zoo tib yam, thiab 

nyob rau lub sijhawm nyuaj txog ntawm nyiaj txiag, yuav tsum tau txiav txim siab nyuaj txog cov 

tsev kawm ntawv. Ua haujlwm nrog FTA cov neeg koom tes los faib cov nyiaj kom zoo tshaj 

plaws kom ua tiav qhov uas khoob. 

• Eileen Girón (Greenberg Tsev Kawm Ntawv): Nug seb cov kws qhia ntawv yuav raug txhawb li 

cas yog tias raug tshem tawm. 

• Superintendent Misty: 40 lub tsev kawm ntawv raug xaiv; lawv yuav rov qab los ua raws 

li kev txiav txim ib yam li cov tsev kawm ntawv uas tsis tau tsim. Qhia meej tias lub 

sijhawm ntxiv tsis yog lub sijhawm npaj; nws yog ib qho kev qhia ntxiv. 

• Angela Villa (Ewing Tsev Kawm Ntawv): Ntxiv tias cov tsev kawm ntawv uas raug xaiv (kev 

kawm ob hom lus) yuav raug tshem tawm rau cov tub ntxhais kawm, vim tias kev nkag mus rau 

ob chav kawm tsis yog ib qho yooj yim kawm raws li ntawd. Tsis tas li, coj mus rau qhov hloov 

pauv feem ntau tsis tau npaj thiab tsis muaj kev npaj tau kiag li. 

Vim sij hawm tsis txaus, lub rooj sib tham tau muab xaus. 

PAC lub rooj sib tham tom ntej rau 2025/2026, raws muaj li nyob hauv cov ntaub ntawv qhia: 

• Thursday, 10 Hli tim 16, 2025 

• Thursday, 12 Hlis tim 18, 2025 

• Thursday, 2 Hlis tim 19, 2026 

• Thursday, 5 Hlis tim 28, 2026 

 

Muab Lub Rooj Sib Tham Xaus 

Thawj Coj, Chris Dowdy, paub tseeb tias tsis muaj kev tawm tswv yim ntxiv, cov lus nug, thiab/lossis 

kev txhawj xeeb, yog li tau xaus lub rooj sib tham. 

Tsa suab los xaus PAC lub rooj sib tham: Rosie Puentes, tus tsa suab thib ob los ntawm 

Eileen Girón. Kev xaus lub rooj sib tham tau pom zoo; txiav txim siab ua ke los muab tso 

cai kom dhau. 

Niam Txiv Pawg Neeg Muab Tswv Yim Lub Rooj Sib Tham tau los xaus thaum 8:11 pm yav tsaus ntuj. 

 

 
 
 


